
Francis Galea (K.l. nru. 320863M) u martu Mary Galea (K.I. nru. 417364M)
(‘l-appellanti’)

Vs.

Catherine Cauchi (K.l. nru. 271241M)
(‘l-appellata’)

II-Qorti,
Preliminari

1. Dan huwa appell maghmul mir-rikorrenti Francis Galea (K.l. nru.
320863M) u martu Mary Galea (K.l. nru. 417364M) [minn issa ‘'l quddiem ‘I-
appellanti’], mis-sentenza moghtija mill-Qorti tal-Magistrati (Malta) [minn issa
'l quddiem ‘I-Ewwel Qorti’], fit-8 ta’ April, 2024 [minn issa ’| quddiem ‘is-

sentenza appellata’], li ddecidiet it-talbiet taghhom fil-konfront tal-intimata

Catherine Cauchi (K.l. nru. 271241M) [minn issa ‘'l quddiem ‘l-appellata’], kif

gej:

“Ghal dawn ir-ragunijiet, il-Qorti qed tilga’ l-ewwel eccezzjoni tal-intimata u ged
tiddikjara t-talba tar-rikorrenti bhala preskritta ai termini tal-Artikolu 2156(f) tal-
Kodici Civili.

L-ispejjez tal-prezenti huma a karigu esklussiv tar-rikorrenti.”

Fatti

2. Permezz ta’ rikors ipprezentat quddiem il-Bord, ir-rikorrenti talbu li I-
intimata tigi ikkundannata tirrifondi s-somma ta’ tlettax-il elf Euro (€13,000)
rapprezentanti depozitu akkont tal-prezz li huma hallsu lilha wara li huma u I-
intimata kienu dahlu f’konvenju ghax-xiri u bejgh tal-ghalga msejha ‘Ta’ Bur il-
Gallarija’, limiti ta’ Hal Ghaxaq, ta’ ¢irka tomnejn u nofs [minn issa ‘l-art’]. Ir-
rikorrenti spjegaw li I-kuntratt finali ghax-xiri u I-bejgh ta’ din |-art ma kienx sar,
ghaliex mir-ricerki ma rrizultax li I-intimata ghandha titolu sodisfacenti dwar |-
imsemmija art, u b’hekk il-konvenju skada, bir-rizultat li d-depozitu mhallas

kellu jigi ritornat lura lilhom.

3. L-intimata wiegbet li t-talbiet tal-atturi huma infondati fil-fatt u fid-dritt,
peress li I-azzjoni taghhom hija preskritta, u xejn m’huwa dovut lilhom ai termini
tal-artikolu 2156(f) tal-Kodi¢i Civili. L-intimata qalet li kif jirrizulta mill-iskrittura
tal-15 ta’ Gunju, 2012, il-hlas li sar mir-rikorrenti, thallas bhala kapparra li
tintilef favur taghha kemme-il darba r-rikorrenti jongsu milli jersqu ghall-iffirmar
tal-kuntratt finali minghajr raguni valida. L-intimata qalet li t-titolu taghha huwa

wiehed tajjeb u validu, u ghandu jirrizulta li l-antekawza taghha thallsu ghal

parti minn din I-art mill-Gvern Kolonjali b’kuntratt tat-2 ta’ Settembru, 1940, fl-
atti tan-Nutar Edward Calleja Schembri, wara li kien sar esproprju ta’ parti mill-
art tal-antekawza taghha sabiex setghet tinbena pillbox. L-intimata qgalet li |-art
in kwistjoni tinsab fil-limiti ta’ #al Ghaxaq, u ghandha kejl ta’ ¢irka zewg tomniet
u nofs. Qalet li hija kienet wirtet din I-art mill-poter tal-mejjet missierha I-PL
Giovanni Zammit, li gie nieges fid-9 ta’ Marzu, 1963. L-intimata qalet li I-
kompraturi nagsu milli jersqu ghall-kuntratt finali ghax-xiri u I-bejgh ta’ din I-art
sal-15 ta’ Settembru, 2012, minghajr raguni valida. Qalet li lilha ma saritilha I-
ebda interpellazzjoni sabiex tersaq ghal dan il-kuntratt. L-intimata galet ukoll li
gabel ma hija dahlet f’konvenju mar-rikorrenti dwar I-art, ir-rikorrenti kienu
diga jikru l-art minghandha b’titolu ta’ gbiela permezz ta’ skrittura tal-21 ta’
April, 1994. Qalet li fil-25 ta’ Frar, 2005, il-partijiet ftiehmu dwar kundizzjonijiet
godda tal-kirja, li izda bagghu ma gewx attwati, b’dan illi wara proceduri
gudizzjarji bejn il-partijiet, gie deciz li r-rikorrenti kellhom jizgumbraw minn din
[-art b’effett mill-25 ta’ April, 2019. L-intimata galet li effettivament hija kellha
tohrog mandat ta’ zgumbrament kontra r-rikorrenti. Qalet ukoll li permezz ta’
proceduri gudizzjarji li gew decizi mill-Qorti tal-Appell (Sede Superjuri), ir-
rikorrenti gew ikkundannati jhallsuha s-somma ta’ €8,017.75, oltre I-imghax
legali mill-31 ta’ Mejju, 2019. Qalet li wara din is-sentenza, hija harget mandat
ta’ sekwestru ezekuttiv ghall-hlas tas-sorte u spejjez, u r-rikorrenti hallsu s-sorte
u l-ispejjez tal-Prim’Istanza, imma kien ghad fadlilhom ihallsu l-ispejjez tal-

appell minhabba li t-taxxa relattiva kienet ghadha ma nhargitx.

Is-Sentenza Appellata

4.

ddecidiet li t-talbiet tar-rikorrenti huma preskritti, u dan wara li ghamlet is-

Permezz tad-decizjoni moghtija fit-8 ta’ April, 2024, |-Ewwel Qorti

segwenti konsiderazzjonijiet:

“Ikkonsidrat;

i mill-provi prodotti jirrizulta li permezz ta’ skrittura privata datata I-21 ta’ April,
1994, I-intimata u certu Thomas Cauchi kkoncedew lir-rikorrenti u lil Antonia
Camenzuli I-art mertu de quo b’titolu ta’ kera ghall-perijodu ta’ hdax-il sena li bdew
jiddekorru mill-15 t’ Awwissu, 1994. (fn. 1: ara fol. 33 tal-atti processwali) Illi permezz
ta’ skrittura datata I-15 ta’ Frar, 2005, I-istess intimata u Thomas Cauchi regghu
kkoncedew lir-rikorrenti u Antonia Camenzuli din I-istess art b’titolu ta’ kera ghall-
perijodu ta’ ghaxar snin li bdew jiddekorru minn dakinhar stess tal-iffirmar tal-
kuntratt. (fn. 2: ara fol. 34 tal-atti processwali) llli I-partijiet kellhom diversi proceduri
kontra xulxin rigward I-imsemmija koncessjoni lokatizja u I-intimata sahansitra kellha
tirrikorri ghall-mandat ta’ zgumbrament kontra r-rikorrenti.

Wi jirrizulta wkoll li fil-15 ta’ Gunju, 2012, ¢ioe waqt li kienet ghadha ghaddejja |-
koncessjoni lokatizja msemmija, I-intimata u r-rikorrenti ffirmaw skrittura li permezz
taghha I-intimata obbligat ruhha li tbieghu u tittrasferixxi I-art de quo lir-rikorrenti,
flismu u f'isem martu Mary Galea, li obbligaw ruhhom li jixtru u jakkwistaw [-art de
quo. Ill-prezz miftiehem kien ta’ €260,000 li minnhom kienu gja thallsu €13,000 bhala
kapparra. (fn. 3: ara fol. 12 tal-atti processwali)

i I-kawzZza odjerna ghall-irkupru ta’ dawn it-€13,000 imhallsa stante li, skont ir-
rikorrenti, irrizulta li l-intimata m’ghandhiex titolu tajjeb fuq I-art soggetta ghall-
imsemmi konvenju u b’hekk ma setax jidher fuq I-att finali.

lkkonsidrat;

i I-ewwel eccezzjoni moghtija mill-intimata hija li I-azzjoni odjerna hija preskritta
bid-dekors tal-perijodu ta’ hames snin, ai termini tal-artikolu 2156(f) tal-Kap. 16 tal-
Ligijiet ta’ Malta. llli dan [|-artikolu jrid jinqara wkoll fid-dawl! tal-artikolu 2137 tal-
Kodici Civili kif ukoll I-artikolu 2160 tal-istess Kodici.

Ili fl-ewwel lok gie stabbilit fis-sentenza Cutalex Tourist Company Ltd vs Pamela Rose
Wathen pro et noe et (fn. 4: Cutalex Tourist Company Ltd vs Pamela Rose Wathen
pro et noe et deciza mill-Prim’Awla tal-Qorti Civili fil-5 ta’ Mejju, 2011) is-segwenti:-

“li huwa maghruf li l-artikolu 2156(f) jghodd ghal zewg ghamliet ta’ azzjonijiet li
jitkellmu dwar krediti: dawk dwar krediti ewlenin jew principali (fejn is-somma
mitluba hija |-hlas tal-obbligazzjoni nnifisha) jew krediti acéessorji mitluba fis-sura ta’
somma flus (fejn I-obbligazzjoni ewlenija tkun rabta kuntrattwali ta’ xort’ohra).”

i fil-kaz de quo jirrizulta li s-somma mitluba mir-rikorrenti giet mghoddija lir-ragel
tal-intimata, illum mejjet, bhala parti minn negozju li kien jikkonsisti fil-bejgh tal-
ghalgqa maghrufa bhala “ta’ Bur il-Gallarija”, fi Trig Has Saptan, fil-kontrada ta’ Hal
Saptan, fil-limiti ta’ Hal Ghaxaq. Jirrizulta li din I-azzjoni hija proprju ghall-hlas ta’ din
is-somma li mhijiex gejja min att pubbliku u langas mhija kolpita minn terminu
preskrittiv igsar minn dak ta’ hames snin. B’hekk, il-Qorti hija sodisfatta li I-artikolu
2156(f) citat mill-intimata huwa korrett ghal din it-tip ta’ azzjoni.

lkkonsidrat;

i fir-rigward tal-artikolu 2137 tal-Kap. 16 tal-Ligijiet ta’ Malta, ossija I-element ta’
dies a quo. llli gie ritenut fis-sentenza Joseph Stivala vs Prof Joseph Colombo (fn 5:
Stivala vs Prof Joseph Colombo, Qorti Civili, Prim’Awla, 9 ta’ Jannar, 1953) illi “1z-
zmien hu dak li fih tkun twieldet I-obbligazzjoni, u li fih ikunu twieldu d-dritt u I-azzjoni
konsegwenzjali.”

Illi I-intimata tghid i mid-data ta’ meta giet iffirmata I-iskrittura fl-2012 sal-gurnata
tal-lum, hija qatt ma giet interpellata gudizzjarjament ghall-pagament tas-somma
mitluba mir-rikorrenti u r-rikorrenti, min-naha tieghu, ma ressaq ebda prova tal-ksur
taz-zmien preskrittiv ai termini tal-artikolu 2128 tal-Kodici Civili jew permezz ta’ xi att
iehor li jikser il-perijodu preskrittiv.

llli sfortunatament, mix-xhieda ta’ Francis Galea jidher li hemm konfuzjoni kemm
dwar meta ta s-somma mitluba lir-ragel tar-rikorrenti (fn. 6: Fix-xhieda moghtija fis-
16 ta’ Jannar, 2023 jghid li tah is-somma qabel I-iffirmar tal-konvenju (ara fol. 106
tal-atti processwali) filwaqt li fix-xhieda moghtija fil-25 ta’ April, 2023 jghid i
ghaddielu s-somma mal-konvenju (ara fol. 148 tal-atti processwali), kif ukoll dwar id-
denominazzjoni taghhom (fn. 7: Fix-xhieda moghtija fil-25 ta’ April, 2023 jghid li I-flus
kienu Maltin (LM) (ara fol. 148 tal-atti processwali) filwagqt li fir-rikors promutur jitlob
€13,000, u mhux l-ekwivalenti ta’ LM13,000 f'denominazzjoni Ewro). L-intimata
tixhed li dawn il-flus inghataw lir-ragel taghha madwar tmien xhur gabel I-iffirmar
tal-konvenju (fn. 8: ara x-xhieda ta’ Catherine Cauchi moghtija fis-16 ta’ Jannar, 2023
(a fol. 112 tal-atti processwali). Li hu zgur, madanakolu, li fid-data li gie ffirmat il-
konvenju, il-flus kienu diga nghataw lir-ragel tal-intimata u b’hekk il-Qorti se tqis dik
il-gurnata bhala I-gurnata li fiha inghataw dawn il-fondi hawn mitluba.

Illi mid-data tal-15 ta’ Gunju, 2012 sad-data ta’ meta gew inizjati I-proceduri odjerni,
ossija t-30 ta’ Marzu, 2022 ghaddew ftit ingas minn ghaxar snin, u b’hekk il-perijodu
preskrittiv ta’ hames snin dettat mill-Artikolu 2156(f) tal-Kodici Civili ddekorra.

i di piu, fix-xhieda taghha, l-intimata ddikjarat bil-gurament taghha illi hija
m’ghandha ttih xejn ghax ghadda hafna zmien. (fn. 9: ara x-xhieda taghha moghtija
fis-16 ta’ Jannar, 2023 a fol. 113 tal-atti processwali). B’hekk il-Qorti hija sodisfatta li
l-vot tal-artikolu 2160 tal-Kodici Civili gie ampjament sodisfatt.

Illi b’hekk il-Qorti ged issib illi I-azzjoni odjerna hija preskritta.”

L-Appell

5. Fir-rikors tal-appell imressaq fit-22 ta’ April, 2024, ir-rikorrenti talbu lil
din il-Qorti joghgobha thassar, tirrevoka u tikkancella s-sentenza tat-8 ta’ April,
2024, fejn lagghet |-ewwel eccezzjoni tal-intimata, u fejn iddikjarat it-talba tar-
rikorrenti bhala preskritta, u konsegwentement tirrimanda I-atti lura lill-Ewwel

Qorti ghall-prosegwiment tal-kawza fuq il-mertu.

6. L-appellanti galu li I-aggravju taghhom huwa c¢ar ghaliex |-Ewwel Qorti
ghamlet apprezzament hazin kemm tal-ligi u kif ukoll tal-provi, meta
kkonkludiet li t-talbiet attrici huma preskritti bid-dekors ta’ hames snin.
Hawnhekk lI-appellanti ghamlu riferiment ghall-artikolu 2160 tal-Kap. 16, li jghid
li l-preskrizzjoni invokata mill-appellata m’ghandhiex effett, jekk il-parti i
teccepiha, ma tiehux il-gurament minn jeddha waqt il-kawza, li mhijiex
debitrici, jew li ma tiftakarx jekk il-haga gietx imhallsa. L-appellanti galu li jekk
wiehed jaghrbel ix-xhieda tal-appellata, wiehed jara li dan I-artikolu tal-ligi ma
giex sodisfatt, u li [-appellata ma xehditx bil-gurament li hija mhijiex debitrici
tal-appellanti jew li ma tiftakarx jekk il-haga gietx imhallsa jew le. L-appellanti

galu li l-appellata spjegat biss |li hija verament kienet thallset id-depozitu fuq il-

konveniju, u li I-konvenju verament skada, pero hija tikkontendi li m’ghandhiex
tirrifondi |-flus lura peress |i ghadda z-zmien. L-appellanti galu |li meta I-
legislatur impona dan l-obbligu fug min jeccepixxi |-preskrizzjoni, ried li |-
konvenut jikkonferma bil-gurament li mhuwiex debitur, u li xejn m’huwa dovut
minghandu. L-appellanti galu li ovvjament ir-raguni trid tkun illi I-konvenut gatt
ma kien debitur, jew inkella ghad illi kien debitur, l-ammont gie saldat. L-
appellanti qalu li wiehed sempli¢ciment jghid li m’ghandux jaghti ghaliex ghadda
z-zmien, allura dan l-artikolu jitlef I-iskop tieghu, ghaliex kull min jeccepixxi |-
preskrizzjoni jkun gieghed isostni li ghadda z-zmien. L-appellanti ccitaw
gurisprudenza tal-Qrati taghna fejn inghad mhuwiex bizzejjed li d-debitur jghid
li ghadda hafna zmien, u li ma réeviex interpellazzjoni uffi¢jali minghand il-
kreditur. L-appellanti ghamlu riferiment ghax-xhieda tal-appellata, fejn din
galet li fil-fehma taghha hija m’ghandhiex taghti I-flus lura lill-appellanti ghaliex
kien ghadda hafna zmien, u hija thoss li dahqu biha. L-appellanti galu wkoll li I-

preskrizzjoni dejjem ghandha tinghata interpretazzjoni restrittiva.

Ir-Risposta tal-Appell

7. Fir-risposta taghha |-appellata wiegbet li s-sentenza tat-8 ta’ April, 2024
fl-ismijiet premessi hija gusta u timmerita konferma. Qalet li I-konvenju in
kwistjoni skada fil-15 ta’ Novembru, 2012, sabiex b’hekk il-kapparra ta’ €13,000
intilfet favur taghha stante li I-appellanti nagsu milli jersqu ghall-iffirmar tal-
kuntratt minghajr raguni valida fil-ligi. Ziedet tghid li I-flus li hija réeviet ma kinux
depozitu akkont tal-prezz, izda hlas ta’ kapparra. Spjegat li bejn il-15 ta’
Novembru, 2012 u I-prezentata tal-proc¢eduri odjerni fit-30 ta’ Marzu, 2022,

ghaddew ftit angas minn ghaxar snin, sabiex b’hekk il-perijodu preskrittiv ta’

Qrati tal-Gustizzja
Pagna 7 minn 13



Appell Inferjuri Numru 80/2022 LM

hames snin dettat mill-artikolu 2156(f) tal-Kap. 16, lehaq iddekorra. Qalet li hija
m’ghandha taghti xejn lill-appellanti, ghaliex ghadda hafna zmien, kif jirrizulta
mix-xhieda taghha tas-15 ta’ Jannar, 2023, u anki legalment xejn m’huwa dovut
ghaliex id-depozitu kien kapparra u mhux hlas akkont tal-prezz. L-appellata
galet li t-titolu taghha huwa wiehed tajjeb, stante li I-art in kwistjoni pprevjeniet
lilha mill-eredita tal-mejjet missierha. Qalet ukoll li gabel il-konveniju, ai termini
ta’ skrittura tal-21 ta’ April, 1994, |-appellanti kienu geghdin ihallsu I-gbiela fuq
danir-raba’, imma kienu ilhom ma jhallsu gbiela mill-25 ta’ Frar, 2013, minbarra
li hallew lil uliedhom jibnu ambjenti fuq l-art in kwistjoni, u minflok hallewha
art agrikola, ghamlu dar abitabbli li kienu geghdin jghixu fiha, u ttrasferew anki
[-vot taghhom fuq il-proprjeta taghha. L-appellata qalet li din |-art, minn ghalqga
saret residenza, u kien ghalhekk li permezz tar-rikors numru 11/2013 hija talbet
[-izgumbrament tal-appellanti, liema talba giet milqugha fis-16 ta’ Mejju, 2018.
Qalet li I-appellanti appellaw minn din is-sentenza, u nghatat sentenza finali
mill-Qorti tal-Appell fil-25 ta’ Jannar, 2019. Qalet li in vista ta’ dan kollu, hija
talbet il-hrug ta’ mandat ta’ zgumbrament u mandat ta’ inibizzjoni peress li |-
appellanti heddewha li ser jaghmlulha hsara fi proprjeta taghha, u I-mandat ta’
inibizzjoni kien intlaga’ flI-10 ta’ April, 2019. L-appellata galet li I-marixxalli tal-
Qorti kienu anke bidlu ¢-¢wievet tal-fond in kwistjoni, imma minkejja dan, |-
appellati bagghu jippretendu I-pussess tal-art taghha u anki intavolaw
proc¢eduri kontra taghha, fejn il-Prim’Awla tal-Qorti Civili lagghet iz-zewg
eccezzjonijiet tal-Awtorita tal-Artijiet, stante li l-azzjoni kienet irritwali u
improponibbli. L-appellata qalet |i din hija r-retroxena ghall-kawza oderna, u
ghalhekk I-ebda flus m’huma dovuti minnha ghaliex |-azzjoni hija preskritta, u fi

kwalunkwe kaz, id-depozitu li thallas kien fil-forma ta’ kapparra.

Konsiderazzjonijiet ta’ din il-Qorti

8. Din il-Qorti sejra tghaddi sabiex tikkunsidra l-aggravju mressag mill-
appellanti fir-rikors tal-appell taghhom, u dan fid-dawl tal-konsiderazzjonijiet
maghmula mill-Ewwel Qorti fis-sentenza appellata, u tas-sottomissjonijiet

maghmula mill-appellata.

L-Aggravju: [L-Ewwel Qorti ghamlet apprezzament hazin tal-ligi u
tal-provi, meta kkonkludiet i t-talbiet attrici huma
preskritti bid-dekors ta’ hames snin]

9. L-appellanti jghidu li I-Ewwel Qorti kienet Zzbaljata meta lagghet I-
eccezzjoni tal-appellata, li t-talbiet taghhom huma preskritti, u qalu li mill-provi
ghandu jirrizulta |i r-rekwiziti tal-artikolu 2160 tal-Kodi¢i Civili ma gewx
sodisfatti ghaliex |-appellata imkien ma kkonfermat bil-gurament li hija mhijiex
debitrici jew li hija kienet debitrici imma li -ammont gie saldat. L-appellata
lagghet ghal dan, billi wiegbet li d-decizjoni tal-Ewwel Qorti hija gusta u
timmerita konferma, u dan ghaliex kienu l-appellanti li nagsu milli jersqu ghall-
iffirmar tal-kuntratt ghall-akkwist tal-proprjeta, u dan minkejja li hija kellha
titolu tajjeb fuq l-art. L-appellata tghid ukoll li ghandu jirrizulta li I-appellanti
kienu moruzi fil-hlas tal-gbiela ghal numru ta’ snin, u li huma gew zgumbrati
minn din |-art b’sentenza tal-Qorti, wara li rrizulta li fuq din l-art huma bnew

dar fejn jabitaw, u bidlu d-destinazzjoni tal-fond.

10. 1l-Qorti tibda billi tirrileva li f'dan I-appell hija mhijiex gieghda tintalab
taghti decizjoni dwar jekk I-appellanti kinux legalment korretti meta nagsu milli

jersqu ghall-iffirmar tal-kuntratt finali ghax-xiri tal-art, u langas m’hija ser tidhol

fil-mertu dwar jekk huwiex minnu li I-appellanti kienu moruzi fil-hlas tal-kera,
jew jekk l-appellanti bnewx strutturi illegali u b’xi mod bidlu d-destinazzjoni tal-
fond. Dawn il-kwistjonijiet, li uhud minnhom diga gew decizi f’kawzi ohrajn, ma
jiffurmawx il-mertu |i trid tiddeciedi dwaru din il-Qorti. Dak li trid tiddeciedi
dwaru din il-Qorti, huwa jekk gewx sodisfatti ir-rekwiziti tal-artikolu 2160 tal-
Kodi¢i Civili, u dan specifikament wara li I-Ewwel Qorti ddecidiet li r-rekwiziti
tal-imsemmi artikolu 2160 gew sodisfatti meta l-appellata xehdet li hija
m’ghandha tirrifondi xejn lill-appellanti peress li kien ghadda hafna zmien. Il-
Qorti taghmel riferiment ghal dak li qalet il-Prim’Awla tal-Qorti Civili fis-

sentenza fl-ismijiet Dr. Stephen Muscat noe et vs. Nicholas Grima et!:

“Illi mill-promulgazzjoni tal-Kodici Civili sal-Att numru | tas-sena 2017, I-Art. 2160 kien

johloq u jirregola I-gurament decizorju, moghti mill-pretiz kreditur lill-allegat debitur,
abbazi ta’ domanda unika u preciza: jekk huwiex debitur, jew jekk jiftakarx li I-haga
gietx imhallsa. Id-debitur kellu jwiegeb ghal dawn id-domandi skont il-formola, u xejn
izjed. ll-kreditur ma setax jistaqsi domandi ohrajn flimkien jew wara din id-domanda.
Jekk id-debitur iwiegeb fin-negattiv, allura I-preskrizzjoni tkun giet ippruvata.
Effettivament id-debitur ikun gie ttrasformat f’gudikant tieghu nnifsu. It-twegiba
kienet tkun tassew wahda decizorja ghax taqta’ I-kwistjoni irrispettivament jekk id-
debitur ikunx gieghed jigdeb jew jghid il-verita jew jekk il-gudikant jemmnux jew le.

Illi permezz tal-Att | tal-2017 (li b’ghaggdla kbira rega’ gie emendat bl-Att Vil tal-2017),
il-gurament ikkontemplat fl-Art. 2160 ghadda minn vera u proprja metamorfosi,
ghaliex tbiddlet in-natura tieghu. Ma bagax jittratta gurament decizorju, li kien isir
b’ghazla tal-kreditur u a riskju tieghu minhabba li t-twegiba kellha effett probatorju
assolut u awtomatiku li ma setax jigi impunjat. ll-gurament li I-konvenut mhux debitur
issa ma jinghatax mill-pretiz kreditur a xelta tieghu, imma mill-allegat debitur bilfors
u fuq inizjattiva tieghu stess bhala element kostituttiv tal-eccezzjoni tal-preskrizzjoni
brevi. ll-gurament ma baqax deciziv ghaliex id-debitur li jkun hadu jista’ jigi
assoggettat ghal kontro-ezami:

“Dak li kien gurament decizorju, illum, mhux bilfors baga’ decizorju. Jista’ jkun li gie
rez fi prova bhal kull prova ohra in sostenn jew in kontradittorju tal-pretensjoni fil-

1 GM, 02.09.2020.

kawza”; (fn. 17: P&S Limited v Noel Zammit, 16.02.2018 Prim’Awla coram Onor.
Imhallef Toni Abela)

i filwagqt li fl-art. 2160 originali, I-istqarrija tal-konvenut riedet issir meta jigi deferit
lilha I-gurament (u dan bilfors kellu jkun hekk) fl-Art. 2160 kif issa emendat, il-
gurament li mhuwiex debitur jista’ jittiehed f’kull waqt tal-kawza;

“19.Li forsi ma fehemx il-konvenut hu, li I-eccezzjoni taht I-artikolu 2156(f) u (d)
tal-Kodici Civili ma tirnexxix ghas-semplici raguni li jkunu ghaddew hames snin. It-
terminu msemmi fir-rigward tal-artikoli 2156(d) u (f) tal-Kodici Civili huwa biss
wiehed u mhux I-uniku ingredjent biex tirnexxi din id-difiza. Dak li jiddisponi dan I-
artikolu jrid ikun abbinat mal-ingredjent l-iehor kumulattiv ta’ natura procedurali,
li jikkommina I-artikolu 2160(1) tal-Kodici Civili.

21. Minkejja t-tibdil fil-ligi kif inghad, dawn iz-Zewg formuli ta’ gurament xorta
baqghu sagramentali, u kull devjazzjoni minnhom ma tiswiex ai fini ta’ dawn ix-
xorta ta’ eccezzjonijiet. Li tghid li d-dejn huwa preskritt, minghajr ma tuza t-test li
trid il-ligi, ma jiswiex biex tirnexxi din ix-xorta ta’ eccezzjoni. Ma hux kompitu tal-
konvenut li jasal ghall-konkluzjonijiet legali. ll-kompitu tieghu li jimxi skont dak li
jitlob -artikolu imsemmi. ll-konvenut imkien ma jghid, langas in kontro-eZzami,
testwalment, dak li jrid I-artikolu 2160 tal-Kodic¢i Civili. F’dan ir-rigward gie
affermat fis-sentenza tal-Qorti tal-Appell Inferjuri fl-ismijiet Tabib Principali tal-
Gvern - vs - Georgina Muscat tat-8 ta’ Marzu, 1978:

“Il-formula tal-gurament hi inalterabbli u |-allegat kreditur ma jistax jogghod jitlob
spjegazzjonijiet ohra lill-konvenut, bhal per ezempju I-kawza tal-estinzjoni, imma
ghandu jogghod strettament ghall-formula tal-gurament, li ghal dak li jirrigwarda
[-allegat debitur hi wahda jew I-ohra mit-tnejn specifikati fl-artikolu 2265(1) (illum
2160(1) tal-Kodiéi Civili).”

Huwa minnu li dan il-bran intqal fid-dawl tal-ligi kif kienet. Izda huwa minnu ukoll,
li fil-ligi kif inhi llum, il-formula bagghet hemm u inalterabbli, anke jekk illum jidher
li I-kontro-ezami hu permissibbli, ghax fejn qabel kien ikun prodott mill-Attur,
tajjeb jew hazin, illum huwa I-konvenut stess li jrid joffri li jixhed u ghalhekk ma
jikkwalifikax bhala xhud prodott mill-attur. Jekk il-kontro-ezami tal-konvenut kien
wiehed xi ftit isserrat, dan kien kawZa tal-fatt li fl-affidavit tieghu, I-istess konvenut
ghazel li jaghmel rakkont shih ta’ fatti li ftit li xejn jincidu fuq l-azzjoni. Flok gaghad
mal-formula tal-ligi, biex b’hekk anke I-kontro-ezami kien ikun ikkonfinat b’dak li

jiddisponi I-artikolu 580 tal-Kap. 12 tal-Ligijiet ta’ Malta, fetah bieb berah biex ikun
kontro-ezaminat b’mod estensiv.”

11.  Minn dak li jirrizulta mis-sentenza tal-Ewwel Qorti, din strahet fuq ix-
xhieda tal-appellata, fejn ghad-domanda tal-avukat taghha li kienet tghid,
“lilnti ghandek taghtihomlu dawn il-flus?”, hija wiegbet, “[m]’ghandix
naghtihomlu ghax ghadda hafna zmien. Jien hekk inhoss almenu u hassejt li

dahak bija.”

12. llI-Qorti tirrileva li minn dak li galet l-appellata fix-xhieda taghha, din
mhux talli ma qalitx li mhijiex debitrici, talli kkonfermat li I-flus in kwistjoni
inghataw lilha, imma qalet li m’ghandhiex troddhom ghaliex ghadda hafna
zmien. L-artikolu 2160(1) tal-Kodi¢i Civili jispecifika illi:

“ll-preskrizzjonijiet imsemmija fl-artikoli 2147, 2148, 2149, 2156 u 2157 [tal-Kap. 16],
m’ghandhomx effett jekk il-partijiet li jeccepuhom ma jaghtux il-gurament minn
jeddhom wagqt il-kawza li mhumiex debituri, jew li ma jiftakrux jekk il-haga gietx
imhallsa.”

13. Fil-kaz odjern evidentement l-appellata ma xehditx li hija mhijiex
debitrici, imma stqgarret li ghalkemm il-flus jinsabu fil-pussess taghha, hija
m’ghandhiex troddhom lura, ghaliex ghadda hafna zmien u ghaliex fil-fehma
taghha l-appellanti dahqu biha. Dan mhux dak li tishaq fuqu I-ligi biex ikun jista’
jinghad li r-rekwiziti tal-artikolu 2160 tal-Kap. 16 gew sodisfatti, u ghalhekk il-
Qorti tqis li I-Ewwel Qorti kienet zbaljata fil-konkluzjoni taghha fejn iddecidiet li
t-talba tal-appellanti hija preskritta. Dan ifisser li I-kawza ghandha tkompli
tinstema’ fil-mertu, sabiex jigi deciz jekk it-talbiet tal-appellanti ghandhomx jigu

milqughin jew le abbazi tac-cirkostanzi kif sehhew.

Decide

Ghar-ragunijiet premessi, il-Qorti taqta’ u tiddeciedi dwar dan l-appell billi
tilgghu, u filwaqt li tiddikjara li I-Ewwel Qorti ghamlet interpretazzjoni
zbaljata ta’ dak li jghid l-artikolu 2160(1) tal-Kodi¢i Civili, u ghalhekk tordna li
I-atti ghandhom jintbaghtu lura quddiem I-Ewwel Qorti sabiex il-kawza tigi

deciza fil-mertu.

Dwar l-ispejjez ta’ dawn il-proceduri, tirriserva li tipprovdi fis-sentenza finali.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

